KOMENTE DHE REKOMANDIME MBI RAPORTIN E MONITORIMIT PËR 12M
2025 PËR INSTITUTIN E STATISTIKAVE
I. Vlerësim i përgjithshëm i qëllimeve dhe objektivave të politikës si dhe performanca e  produkteve kryesore

Me fondet e buxhetit të vëna në dispozicion për vitin 2025 Instituti i Statistikave ka realizuar qëllimin e vet që është “Rritja e cilësisë së prodhimit statistikor nëpërmjet shtimit të burimeve primare të të dhënave dhe përforcimi i kapaciteteve profesionale të stafit të INSTAT. Zbatimi i standardeve statistikore dhe klasifikimeve statistikore Evropiane. Forcimi i rolit të zyrave të statistikës të administratave qendrore e lokale, me qëllim përmirësimin e cilësisë së informacionit nga burimet administrative dhe përdorimin e tij në proceset politikbërëse dhe vendimmarrës.”
Disa nga produktet që kanë kontribuar në realizimin e qëllimit janë:
· 298 830 njësi statistikore të anketuara, ose 89% e sasisë së planifikuar, me kosto faktike 411.8 milionë lekë.
·  Nr.235 persona personel i trajnuar, ose 90% e sasisë së planifikuar, me kosto faktike 431.56 milionë lekë.
II. Karakteristika kryesore të performancës së shpenzimeve
Në fund të 12M 2025, situata në lidhje me realizimin e shpenzimeve të buxhetit, krahasuar me planin vjetor te rishikuar dhe planin fillestar 2025, në nivel programi dhe sipas klasifikimit ekonomik, referuar të dhënave faktike të siguruara nga sistemi informatik financiar i qeverisë, paraqitet:

 Plani i shpenzimeve të buxhetit në total për këtë institucion për 12M 2025, paraqitet me një realizim prej 98% kundrejt planit vjetor të rishikuar dhe 96% të planit fillestar. Në total shpenzimet korrente realizuar në vlerën 843.3 milionë LEK, ose masën 99% të buxhetit të rishikuar dhe 93% të buxhetit fillestar, e cila konsiderohet performancë  financiare në nivelin e pritshëm të periudhës.
Niveli i shpenzimeve të personelit  realizuar në masën 91% i buxhetit fillestar dhe 99% e buxhetit ë rishikuar. Në strukturën e shpenzimeve peshën më të madhe e përbën zëri shpenzimeve të personelit me 71%. Shpenzimet operative janë realizuar në masën 99% të buxhetit të rishikuar, për të cilat kursime janë evidentuar nga procedurat e prokurimit, për të  cilat vlera e ofertuar ka rezultuar më e ulët se fondi limit. Realizim më të ulët paraqet artikulli 604, realizuar në masën 36%, shpenzuar në varësi të mbledhjeve të realizuara.
Shpenzimet kapitale me financim të brendshëm realizuar në masën 80% të buxhetit të rishikuar, për arsye të kurisiemeve të cilat kanë rezultuar nga procedurat e prokurimit.
Tabela Realizimi i shpenzimeve sipas programeve dhe klasifikimit ekonomik (në mijë lekë)

Përsa i përket informacionit mbi volumin dhe madhësinë e ndryshimit të buxhetit, konstatojmë se ndryshimet e planit gjatë vitit 2025, kanë ndodhur si rrjedhojë e fondeve të akorduara nga Fondi i Veçantë për vitin 2025, në vlerën 650 mijë lekë si dhe nga rishikimi i buxhetit me Aktin Normativ nr.6, datë 11.06.2025 dhe Aktit Normativ nr.11, datë 22.12.2025
Të ardhurat jashtë limitit të realizuara nga INSTAT, arrijnë në total vlerën prej rreth 6.4 milionë lekë.
III. Komente dhe rekomandime

· Theksojmë se paraqitja e informacionit si dhe të dhënat e raportuara në raportin e monitorimit janë në përputhje me përcaktimet e bëra në Udhëzimin nr.14, datë 30.05.2023 “Për procedurat standarde të monitorimit të buxhetit në njësitë e Qeverisjes Qendrore”, specifikisht sipas formateve të përcaktuara në paragrafin 49, të këtij udhëzimi.

· Paraqitja e raportit të monitorimit për periudhën 12M 2025 është bërë në përputhje me afatin e përcaktuar në udhëzimin nr. 14, datë 30.05.2023. 

· Është evidentuar informacion lidhur me shpenzimet nga të ardhurat jashtë limitit.

· Në relacionin shoqërues është paraqitur informacion mbi realizimin financiar, si dhe një analizë mbi nivelin e realizimit të tij.

· Lidhur me përmirësimin e cilësisë së përmbajtjes së raportit të monitorimit rekomandojmë:

Për treguesit e performancës në nivel qëllimi  dhe treguesit e performancës  në nivel objektivi të shfaqura në  aneksin 4 “Raporti i realizimit të treguesve të performancës së programit”, të paraqitet  një analize mbi realizimin e qëllimit dhe objektivave të politikës së programit.

Publikimi
Raporti i Monitorimit për 12 mujorin e vitit 2025, është publikuar në faqen zyrtare të INSTAT.                                                                                                                                                                                                                                                                                                                                                                                             
Linku: https://www.instat.gov.al/media/c0rj3lzo/raportet-e-monitorimit-janar-dhjetor-2025-1.pdf
